
« Quaè a quarta? »

« I quattru evangelisti ».

« A quinta? »

« E çinque piaghe du nostru Redentû ».

« A sesta? »

« I sei cumandamenti de nostra Santa Gexa ».

« A sèttima? »

« I sette sacramenti ».

« L’ottava? »

« I éùttu aèrbui fiurìi che sùn a Gerusalemme ».

« A nona? »

« I néùve cori di ángei ».

« A dècima ? »

« I dexe cumandamenti da leze de Diu ».

« E l’ünzèxima? »

« E ünze lampe aççeize che sùn a Gerusalemme ».

« E a duzèxima? »

« I duze Apostuli ».

« E quaèla a l’é a trezèxima? »

« Va all’infernu, Diau! a trezèxima a nu existe! »

« Ah, San Martìn, ti é tì!» u l’ha ürlôu u diau. « Mi nu possu riescî, se San Martin u l’é cuntru de mi! » e fischiandu u l’é sprufundôu suttu tèra.

